                                     პარტნიორებთან ურთიერთობის მარკეტინგი ბანკი რესპუბლიკის მაგალითზე


ბანკი “რესპუბლიკა” ერთ-ერთი უძველესი ქართული კერძო ბანკია, რომელიც დაფუძნდა 1991 წელს. ბანკი “რესპუბლიკა” წამყვანი კომერციული ინსტიტუტია, რომელიც სწრაფად აფართოვებს კორპორაციულ და საცალო საბანკო საქმიანობას და ფინანსურ მომსახურებას საქართველოს მასშტაბით. ბანკში დასაქმებულია 1000-ზე მეტიადამიანი. ბანკი კლიენტებს 47 ფილიალისა და სერვისცენტრის მეშვეობით ემსახურება.

ბანკი ფლობს სამომხმარებლო ბაზრის 11%-ს დეპოზიტებით, 7%-ს კი სესხებით. აქტივების საერთო მოცულობით ბანკი "რესპუბლიკა” საქართველოს საბანკო სისტემაში რიგით მეხუთე უმსხვილეს ბანკად, ხოლო დეპოზიტების პორტფელის მიხედვით – მეოთხე ადგილზე მყოფ უმსხვილეს ბანკადაა მიჩნეული. ბანკი ამჟამად აკონტროლებს საკრედიტო ბარათების ბაზრის 30%-ს. 2006 წლის განმავლობაში მისი საბანკო აქტივები 65%-ით გაიზარდა, რამაც ბანკი 8,14 მილიონი ლარის წმინდა მოგებამდე მიიყვანა.

უკვე 5 წელია, რაც ბანკის აქციების 60%-ის მფლობელი ჯგუფი “სოსიეტე ჟენერალი” გახდა. “სოსიეტე ჟენერალის” გლობალური ცოდნა და კომპეტენცია ბანკი “რესპუბლიკის” ყველაზე ძლიერი მხარეა. ბანკი თანაბრად აქტიურია როგორც კორპორაციული, ასევე საცალო საბანკო საქმიანობის კუთხით და გასწევს ნებისმიერი სახის საინვესტიციო საბანკო მომსახურებას “სოსიეტე ჟენერალის” ჯგუფის ფარგლებში. ბანკი “რესპუბლიკის” კონკურენტული უპირატესობა საერთაშორისო ცოდნასა და კომპეტენციაში მდგომარეობს უცხოელი ინსვესტორების სასარგებლოდ, რაც ბანკს ეხმარება საერთაშორისო ვაჭრობის განვითარებისა და უცხოელი პარტნიორების მოზიდვის კუთხით. ბანკი აქტიურია იპოთეკური და სამომხმარებლო დაფინანსებისა და მიკროდაკრედიტების კუთხით და დახმარებას უწევს მცირე საწარმოებს არა მხოლოდ თბილისის, არამედ მთელი საქართველოს მასშტაბით.

ბანკი “რესპუბლიკა” უნივერსალური ბანკინგის მოდელით ხელმძღვანელობს და მისი მიზანი აქციონერთათვის დამატებითი ღირებულებების უზრუნველყოფაა. “სოსიეტე ჟენერალთან” ინტეგრაციის შემდეგ, ბანკში დაინერგა რისკის მენეჯმენტის ახალი სისტემა. ბანკი “რესპუბლიკა” “სოსიეტე ჟენერალის” მიწოდების ქსელში საბაზრო ძალაუფლების ზრდით იმკვიდრებს ადგილს.

მომავალი წლების პერსპექტივა საკმაოდ პოზიტიური და საიმედოა საბალანსო უწყისის ზრდისა და წინა წლებში განხორციელებული ინვესტიციების წყალობით. ბანკი “რესპუბლიკის” მიზანი შემოსავლების არსებითი ზრდაა; ამდენად, ბანკი გააგრძელებს ბიზნესის განვითარების ინვესტირებას და სწრაფად გააფართოვებს ფილიალების ქსელს. გაზრდის ბანკის საიმედოობას, დამატებით სარგებელსა და წარმატებულ საქმიანობას. ბანკი რესპუბლიკის ამ მიზნების შესრულებაში ,,სოსიეტე ჟენერალეს“ ლომის წილი უდევს.

 ბანკ “რესპუბლიკის” ბიზნესის სტრატეგია მიმართულია არა მხოლოდ მოგების მიღებაზე, არამედ სოციალურად პასუხისმგებელი ბიზნესის წარმოებაზე სოციალური პრობლემების სრულყოფილი მოგვარების მიზნით. ბანკ  “რესპუბლიკის” მიზანია, ხელი შეუწყოს სოციალური და ბიზნეს ურთიერთობების განვითარებას საქართველოში მისი ახალ საფეხურზე გადაყვანის მიზნით.

2006 წლის შემდეგ ბანკის საერთო ფინანსური მდგომარეობა კიდევ უფრო გამყარდა პარტნიორ ,,სოსიეტე ჟენერალესთან’’ ურთიერთობების გაღრმავებით. უკვე 2009 წელს ჯგუფმა თავისი წილი 80%–მდე გაზარდა. 2010 წლის ბოლოს და 2011 წლის დასაწყისიდან  ბანკმა მნიშვნელოვნად გაამარტივა საკრედიტო პირობები და წარადგინა ყველაზე დაბალი განაკვეთები საქართველოს ბაზარზე, რაც საზოგადოების მიერ შეფასდა, როგორც „ძალზე პოზიტიური კამპანია“. ყოველივე ეს დადასტურდა კამპანიის პოპულარობით და წარმატებით აისახა ბანკის საკრედიტო პორტფელის ზრდაზე. ბანკი „რესპუბლიკა“ საზოგადოებას კიდევ მრავალ საინტერესო, სასარგებლო და მიმზიდველ პროდუქტებს წარუდგენს, როგორც ამას ბანკის მენეჯმენტი აცხადებს.

ფაქტი ერთია, ბანკი რესპუბლიკის პარტნიორთან ,,სოსიეტე ჟენერალეთან“ ურთიერთობა ერთ-ერთი საუკეთესოა. აღსანიშნავია კიდევ ერთი მნიშვნელოვანი ფაქტი: ამ ჯგუფთან ურთიერთობას ხელი არ შეუშლია ,,რესპუბლიკისთვის“ სხვა პარტნიორებთან წარმატებული ურთიერთობებისთვის.  აქ ამ საკითხზე არ შევჩერდებით, რადგან უბრალოდ ფაქტები მეტყველებენ, თუ რამდენად პროდუქტიული აღმოჩნდა საერთაშორისო კომპანიებთან ბანკის თანამშრომლობა. ამ ორგანიზაციათა რიცხვს მიეკუთვნება: საერთაშორისო საფინანსო კორპორაცია (IFC), ევროპის განვითარებისა და რეკონსტრუქციის ბანკი (EBRD)  (2006 წლის 29 სექტემბერს "სოსიეტე ჟენერალმა” (ევროს მოქმედების ზონაში ერთ-ერთი წამყვანი საბანკო საფინანსო ჯგუფი) და ევროპის რეკონსტრუქციისა და განვითარების ბანკმა (EBRD) ბანკ "რესპუბლიკის” საწესდებო კაპიტალის 70% შეიძინეს), ევროპის საინვესტიციო ბანკი, გერმანიის განვითარებისა და რეკონსტრუქციის საკრედიტო ბანკი (KFW).

მაგალითად, საერთაშორისო საფინანსო კორპორაცია (IFC) ბანკ რესპუბლიკასთან 2005 წლიდან  თანამშრომლობს საკონსულტაციო პროგრამის ფარგლებში კორპორაციული მართვის საუკეთესო პრაქტიკის დამკვიდრების მიზნით. IFC დაეხმარა ბანკს დაენერგა ინფორმაციის გამჭვირვალობის გაუმჯობესებული პრაქტიკა, რაც გულისხმობდა ბანკის მხრიდან მეტ ანგარიშვალდებულებას აქციონერთა და კლიენტების წინაშე. IFC-ს რეკომენდაციით სამეთვალყურეო საბჭო უფრო ქმედითუნარიანი გახდა და დაინერგა დამოუკიდებელი წევრის ინსტიტუტი. ინვესტორებს შეუმჩნეველი არ დარჩათ ბანკის გაუმჯობესებული კორპორაციული მართვა და 2006 წელს მსხვილმა ევროპულმა ბანკმა Societe Generale-მა და ევროპის რეკონსტრუქციისა და განვითარების ბანკმა (EBRD), როგორც ზემოთ აღვნიშნეთ,  შეიძინეს ბანკის აქციათა 60% და 10%.

ბანკი რესპუბლიკის გენერალურმა დირექტორმა ჟილბერ ი განმარტავს, რომ ,,ბანკი რესპუბლიკა გამოხატავს მზადყოფნას, კიდევ უფრო გააღრმავოს წარმატებული თანამშრომლობა საერთაშორისო საფინანსო კორპორაციასთან (IFC), რომელიც თავდაპირველად დაიწყო საკონსულტაციო მომსახურებით და შემდგომში დაფინანსებაში გადაიზარდა. ჩვენი პარტნიორობა წარმოადგენს საერთაშორისო საფინანსო ინსტიტუტებსა და Societe Generale ჯგუფის გლობალური თანამშრომლობის  ნაწილს, რომელიც უკვე შედგა ცენტრალური და აღმოსავლეთ ევროპის მრავალ ქვეყანაში. ბანკი რესპუბლიკის და Societe Generale ჯგუფის სტრატეგია გულისხმობს მჭიდრო პარტნიორობას საერთაშორისო საფინანსო ინსტიტუტებთან. გარდა ამისა, თვით Societe Generale ჯგუფი მაქსიმალურად ცდილობს, განავითაროს საქართველოში არსებული შვილობილი კომპანია.”

საერთაშორისო საფინანსო კორპორაციის (IFC) ვიცე-პრეზიდენტმა ედვარდ ნასიმი, თავის მხრივ, აღნიშნავს: "ჩვენ ძალზედ მოხარული ვართ განვაგრძოთ IFC-ს პარტნიორობა ბანკ რესპუბლიკასთან და ჩვენი წვლილი შევიტანოთ საქართველოს საბანკო სექტორის განვითარებაში. IFC-ს 20 მილიონი აშშ დოლარის ოდენობის სესხი და გრძელვადიანი დაფინანსება გაზრდის მცირე და საშუალო ბიზნესისათვის ფინანსების ხელმისაწვდომობას. ეს სესხი ასევე გააადვილებს კერძო პირებისათვის იპოთეკური სესხების მიღებას საცხოვრებელი პირობების გაუმჯობესების მიზნით. გარდა ამისა, გაიზრდება ახალგაზრდა ქართველებისათვის მაღალხარისხიანი განათლების მიღების შესაძლებლობა."

საერთაშორისო საფინანსო კორპორაცია (IFC)საერთაშორისო საფინანსო კორპორაცია (IFC), მსოფლიო ბანკის ჯგუფის წევრი, ხელს უწყობს განვითარებად ქვეყნებში მდგრად ეკონომიკურ ზრდას კერძო სექტორში ინვესტიციების დაბანდების, საერთაშორისო ფინანსურ ბაზრებზე კაპიტალის მობილიზებისა და კერძო ბიზნესისათვისა და ქვეყნების მთავრობებისათვის საკონსულტაციო მომსახურების გზით. IFC-ს პერსპექტივიდან სიღატაკეში მყოფ ადამიანებს შესაძლებლობა აქვთ თავი დააღწიონ სიღარიბეს და გაიუმჯობესონ საცხოვრებელი პირობები. 2007 ფისკალურ წელს, IFC-მ განახორციელა 12,1 მილიარდი აშშ დოლარის ოდენობის ინვესტიცია განვითარებად ქვეყნებში.

როგორც, ზემოთაღნიშნული ინფორმაციიდან ირკვევა, ბანკ რესპუბლიკის პარტნიორობა ,,სოსიეტე ჟენერალისთან“ ორმხრივად მომგებიანი აღმოჩნდა და ბანკს ახალი პერსპექტივები შეუქმნა საინტერესო გამოწვევების წინაშე დაყენებით. ამან გააუმჯობესა, როგორც ბანკის ფინანსური მდგომარეობა, ისე საერთოდ, ქვეყნის მაკროეკონომიკურ აქტივობაშიც მნიშვნელოვანი წვლილი შეიტანა. ამ ფაქტორებმა, კი, ჯამში, გაზარდა ბანკის კრედიტუნარიანობა და ნაკლებად რთული გახადა ინვესტიციების მოძიების პროცესი. 

საერთაშორისო პროფილის შეძენით, ბანკმა მოახერხა კორპორაციული კულტურის მოდიფიცირება და კიდევ უფრო დახვეწა. საფინანსო მომსახურების  მხრივ "სოსიეტე ჟენერალი” ევროს ზონის ერთ-ერთი უმსხვილესი ჯგუფია. მსოფლიო მასშტაბით ჯგუფის 120 000-ზე მეტი თანამშრომელი სამი ძირითადი მიმართულებითაა დასაქმებული:

· საცალო საბანკო და საფინანსო მომსახურება: "სოსიეტე ჟენერალი” პერსონალურად ემსახურება 22,5 მილიონ მომხმარებელს.

· მსოფლიო ინვესტირების მართვა და მომსახურება: აქტივების დაბანდებით (2006 წლის ბოლოს მონაცემებით 2,262 მილიარდი ევრო) და მართვით (2006 წლის ბოლოს მონაცემებით 422 მილიარდი ევრო) "სოსიეტე ჟენერალი” ერთ-ერთი უმსხვილესი ბანკია ევროს ფინანსურ ბაზრებზე.

· კორპორაციული და საინვესტიციო საბანკო მომსახურება: ევროს ფინანსურ ბაზრებზე, დერივატებისა და სტრუქტურირებული ფინანსების მიხედვით "სოსიეტე ჟენერალს” წამყვანი პოზიცია აქვს მსოფლიოში. 

"სოსიეტე ჟენერალი” შედის სოციალურ პასუხისმგებლობაზე ორიენტირებული ბიზნესკომპანიების პირველ ხუთეულში.

ყველაფერმა ამან ბანკი რესპუბლიკის პოზიცია ბაზარზე მკვეთრად გააძლიერა და ბანკს საშუალება მისცა ევროპული საბანკო ღირებულებების საქართველოში დამკვიდრებისა. პარტნიორობის ამგვარმა მოდელმა, რომელიც ორმხრივი სარგებლიანობის პრინციპზეა აგებული, ბანკ რესპუბლიკის კრედიტუნარიანობა ერთიორად გაზარდა, ხოლო მისი ფანანსური მაჩვენებლები გაამყარა და დაასტაბილურა.

გადავიდეთ მთავარ საკითხზე: ესაა კომპანიასა და მის სთეიქჰოლდერებს შორის ურთიერსარგებლიანობის პრინციპზე დამყარებულ ურთიერთობები და პარტნიორობის გავლენა ამ პროცესებზე. ბანკ "რესპუბლიკას" აქციონერი "სოსიეტე ჟენერალი" ბანკის თანამშრომლებს კომპანიის აქციების შეღავათიანი პირობებით შეძენის საშუალება პერიოდულად აძლევს. თანამშრომლებს პირველად მსგავსი შესაძლებლობა 2008 წელს გაუჩნდათ. ბანკი "რესპუბლიკას" ცნობით, "თანამშრომლების მიერ აქციების ფლობის გლობალური პროგრამის ფარგლებში" (GESOP) 2009 წელს აქციების შეძენის შესაძლებლობა ჯგუფის 14 ახალი შვილობილი კომპანიის პერსონალს მიეცა. შედეგად, პროგრამაში მონაწილე ყოფილ და არსებულ თანამშრომელთა რიცხვმა 145 ათასს მიაღწია, საიდანაც 74 000 საფრანგეთზე მოდის. აქციების გამოწერის ფასი 27,09 ევროთი განისაზღვრა. თანამშრომლებს სააქციო კაპიტალის 1,74%-ის გამოწერის საშუალება მიეცა.  მთლიანობაში 62 ქვეყნის მასშტაბით პროგრამაში მონაწილეობა 59 ათასმა არსებულმა და ყოფილმა თანამშრომელმა მიიღო. მათ მიერ გამოწერილი აქციების მთლიანმა თანხამ 291 მილიონი ევრო შეადგინა. საფრანგეთში „სოსიეტე ჟენერალის“ ოთხი თანამშრომლიდან თითქმის ყოველმა მესამემ (73%) გადაწყვიტა აქციების შეძენა. 
ამჟამად, მსოფლიოს მასშტაბით "სოსიეტე ჟენერალის" აქციონერი 82 ათასზე მეტი არსებული და ყოფილი თანამშრომელია და მათი საერთო წილი კაპიტალის 8,2%-ს შეადგენს.  GESOP-ის პროგრამის ფარგლებში ბანკ „რესპუბლიკას" თანამშრომლები აქციებს პრივილეგირებულ ფასად, ბანკის თანადაფინანსებით იძენენ. 
წელს აქციების მფლობელი 17 თანამშრომელი გახდა. შეძენილ იქნა 577 აქცია.

partner relationship management (PRM), როგორც მოგეხსენებათ, წარმოადგენს ბიზნეს-იმპერატივს - მარკეტინგულ სტრატეგიას, რომელიც მოიცავს საუკეთესო პარტნიორების, როგორებიცაა გადამყიდველები, დისტრიბუტორები, ბროკერები, აგენტები, კონსულტანტები და ფრენჩაიზები, იდენტიფიცირების, მათთან შეთანხმების და მათი შენარჩუნების პრაქტიკას, მომგებიანი ზრდის უზრუნველსაყოფად, გაყიდვების გასაზრდელად, ხარჯების შესამცირებლად, ინვესტიციაზე უკუგების გასაზრდელად (ROI). 

PRM კომპანიას ეხმრება გააუმჯობესოს ურთიერთობები და თანამშრომლობა კომპანიებსა და მათი არხების პარტნიორებს შორის.  PRM  წარმოადგენს ბიზნეს და არა IT სტრატეგიას. პარტნიორებთან ურთიერთობის მენეჯმენტი ბანკ რესპუბლიკას საკმაოდ ექექტურად აქვს აწყობილი, რისთვისაც გამოიყენება არა მხოლოდ ტექნიკური, არამედ ადამიანური რესურსებიც, თანამშრომლების გაწვრთნის გზითა და პარტნიორთა კორპორაციული კულტურის გათვალისწინებით.

